
A Xunta 	
convoca axudas 
de innovación e 

comercio       P8

 MELIDE
Dúas melidás 

Certame de 
Narrativa Curta 
do Concello de 
Curtis            P13

Santiso e 
Toques reciben 
30.000 euros 
para mellorar as 
infraestruturas 
turísticas      P18

Anic 

O Gordo do sorteo da  iniciativa “Este Nadal 
toca en Melide” cae en Carnicería Penas
O Gordo, de 1.000 eu-
ros, do sorteo da cam-
paña “Este Nadal toca 
en Melide” cae en Car-
nicería Penas no núme-
ro 39.501. 
	 O segundo pre-
mio, tamén de 1.000 eu-
ros, foi parar á Estación 
de Servizo Corredoiras 
co 28.989. 
	 Con 500 euros de 
premio saíron: o 48.619 
en Librería Cousas, 
34.989 de Froitas Jose 
da Andaluza, o 11.871 en 
Óptica Alain Affleou e 
14.094 de Casa Juanito. 
	 Todos os premios 
foron sorteados na Gala 
de Nadal. P3

Os establecementos Pro Diva, Intres Fotografía e 
Carnicería Cardelle son os gañadores do Concurso 
de Escaparates de Nadal organizado polo Concello 
de Melide. P10

Pro Diva gaña o Concurso 
de Escaparates de Nadal

O grupo Lisdexia tocará o vindeiro 31 de xaneiro no 
Pub Gatos. Nesta entrevista aproveitamos para coñe-
cer todos os detalles desta actuación e do último tra-
ballo destes rapaces de Muros. P21

“O noso obxectivo na música 
é pasalo ben con amigos”

EditorialEditorial Tribuna de opinión
Os intereses económicos 

moven o mundo
As alegrías da 

macroeconomía
Xunta Directiva de ASETEM - CCA

Unha persoa cunha careta de Donald Trump. / Foto: iStock A vivenda, un dos grandes problemas da sociedade actual. / Foto: iStock

Dende o inicio deste, re-
centemente estreado, ano  
2026 parece que vivíse-
mos nunha película ou se-
rie dalgunha plataforma. 
Somos espectadores e es-
pectadoras implicadas. 
	 Asistimos a través 
dos medios de comuni-
cación, especialmente da 
televisión e as redes so-
ciais, como o presidente 
dun país chamado Esta-
dos Unidos secuestra a 
un homólogo, neste caso 
de Venezuela. Non creo 
que sexa oportuno entrar 
nas cuestións xeopolíti-
cas que este movemento 
implica, nin me atrevo a 
sinalar un bando bo (se é 
que o hai) e outro malo. A 
teatralidade ou posta en 
escena desta operación é 
digna dun filme de Alex 
de la Iglesia, un preso 
trasladado en helicópte-
ro, vehículos acorazados, 
con cámaras retransmi-
tindo os movementos en 
directo... Todo medido ao 
segundo para que o mun-
do estea pendente da súa 
obra de teatro ao minuto. 
Parece que as ferramen-
tas do eido audiovisual e 
as redes sociais chegaron 

tamén á política internacio-
nal e fixérono con forza. 
	 Porén, como moitas 
outras cuestións na vida, 
todo se limita ao diñeiro. 
Os beneficios económicos 
propios son os que moven 
actualmente o mundo e son 
o obxectivo desta operación 
liderada por Trump. 
	 Parece complica-
do e incluso desesperante 
pensar que non se apren-
deu nada dos máis de 2.000 
anos de historia da humani-
dade. É algo obxectivo dicir 
que a violencia (nas súas 
múltiples versións) non trae 

nada bo, para ninguén. Non 
obstante, segue a haber lí-
deres (escolmados demo-
craticamente pola poboa-
ción votante) que se cren no 
dereito de pasar por alto os 
dereitos humanos para con-
seguir os seus propios bene-
ficios económicos. 
	 Ante esta situación 
de profunda incerteza só 
queda esperar que a sensa-
tez se apodere da sociedade, 
especialmente destes seres,  
e faga posible que en todos 
os recunchos do mundo se 
respecten os dereitos huma-
nos. 

A macroeconomía española 
pasa por un gran momento, 
e así o din os datos que ha-
bitualmente coñecemos nos 
medios de comunicación. 
De feito, foi a gran economía 
da zona euro que máis cre-
ceu no 2025. Mentres a ac-
tividade nesta zona medrou 
a un ritmo anual do 1’3%, en 
España foi do 2’8%, con ci-
fras do terceiro sector. 
	 Non obstante, algo 
pasa para que nos petos da 
maioría da poboación a si-
tuación sexa moi diferente. 
As persoas mozas non po-
den acceder a unha vivenda, 

nin comprala nin alugala (os 
prezos do alugueiro dupli-
cáronse nunha década), o 
poder adquisitivo estáncase 
e os alimentos incrementan 
de xeito salientable o seu 
prezo. 
	 Nunha situación así, 
parece complicado festexar 
os bos datos da macroeco-
nomía de España cando hai 
unha boa parte da cidada-
nía que non pode permitir-
se independizarse ou ir ao 
supermercado sen contar 
cada céntimo. As alegrías da 
macroeconomía parecen así 
menos alegres.

Na primeira imaxe están as nenas e o neno que sacaron os número premiados xunto con Leti da Taberna, na segunda o grupo Os da Taberna. / Foto: Concello de Melide

O Gordo, de 1.000 euros, do sorteo da campaña “Este Nadal 
toca en Melide” cae en Carnicería Penas no número 39.501

O Gordo, de 1.000 euros, 
do sorteo da campaña “Este 
Nadal toca en Melide” cae 
en Carnicería Penas no nú-
mero 39.501. 
	 O segundo premio, 
tamén de 1.000 euros, foi 
parar á Estación de Servizo 
Corredoiras co 28.989. 
	 Con 500 euros de 
premio saíron o 48.619 en 
Librería Cousas, 34.989 de 
Froitas Jose da Andaluza, 
o 11.871 en Óptica Alain 
Affleou e 14.094 de Casa 
Juanito. 
	 Por se as persoas 
afortunadas con estes nú-

mero non aparecesen os de 
reserva son: para o primei-
ro de 1.000 euros, o 32.140 
de Librería Cousas, e para o 
segundo desta cantidade o 
21.968 de Intres Fotografía. 
De seguido para os 500 eu-
ros son: 33.115 repartido en 
Calzados Broz, o 49.251 de 
Pescados Manolo, 00.154 
entregado en Óptica Tábora 
e o 30.332 de Casa Santos. 
	 Os número premia-
dos descubríronse na Gala 
de Nadal, celebrada no Cen-
tro Sociocultural Mingos de 
Pita, o pasado venres. A dito 
evento do comercio local 

achegáronse máis de 200 
persoas que desfrutaron da 
cómica e imaxe de Asetem, 
Leti da Taberna, de Uxía, 
Lucía, Xiana, Carla e Sergio 
como extractores das bólas 
e da actuación do grupo Os 
da Taberna. Ademais, o di-
rector xeral de Comercio, 
Gabriel Alén achegouse ata 
esta Gala para coñecer o co-
mercio local de Melide de 
preto e poñer en valor a súa  
gran capacidade dinamiza-
dora dos establecementos 
de proximidade. Tamén es-
tiveron presentes o alcalde 
do Concello de Melide, José 

Manuel Pérez, o concellei-
ro de promoción económi-
ca, Xosé Igrexas, membros 
da directiva de Asetem, así 
como representantes do PP 
municipal. 
	 Na quenda de pa-
labra do alcalde e do pre-
sidente de Asetem, ambos 
puxeron en valor a necesi-
dade de seguir a traballar 
en conxunto para facer que 
Melide medre a través do 
seu comercio local, un dos 
seus eixes económicos.
	 Para premiar a asis-
tencia á gala a Asociación 
de Empresarios e Empresa-

rias da Terra de Melide sor-
teou entre todas as persoas 
asistentes 4 cestas con pro-
dutos do comercio local, 2 
para público adulto e 2 para 
infantil. 
	 Dende Asetem que-
ren amosar o seu “máis sin-
cero agradecemento a todas 
as persoas que asistiron á 
Gala, a aquelas que aposta-
ron por comprar nas tendas 
de proximidade durante 
estas datas e tamén, como 
non podía ser doutro xeito, 
aos comercios socios que 
participaron nesta campaña 
repartindo 54.600 rifas”. 

O Nadal tira do emprego en decembro con 
17 persoas paradas menos na comarca

Unha gráfica cos datos do número de paradas e parados durante os anos 2023, 2024 e 2025 / Gráfica: Cerne

A época de Nadal tira do 
emprego, especialmente 
nos sectores do comercio 
e a hostalería,  no mes de 
decembro con 17 persoas 
paradas menos na comarca 
da Terra de Melide, con res-
pecto a novembro.
	 Os datos divididos 
por concellos quedan do 
seguinte xeito: Melide é o 
motor da contratación nes-

te período, con 24 desem-
pregadas e desempregados 
menos, Toques mantense 
na senda da estabilidade co 
mesmo número de parados 
e son Sobrado e Santiso os 
municipios con peores ci-
fras, dado que incrementan 
o paro 4 e 3 persoas respec-
tivamente. 
	 A comarca da Te-
rra de Melide remata o ano 

O Goberno galego impulsará a Mesa autonómica do comercio 
local para avanzar na execución do Plan Estratéxico 2025 - 2030

O director xeral de Comer-
cio avanzou a creación, 
durante o mes de xaneiro, 
dunha Mesa autonómica do 

O director xeral de Comercio, na comparecencia na que anunciou a Mesa autonómica de comercio. / Foto: Xunta Galicia

2025 con 332 paradas e pa-
rados, o que supón 12 per-
soas desempregadas menos 
que a finais do 2024. 
	 Estes datos amosan, 
dentro da habitual variabi-
lidade do ámbito laboral do 
país pola gran dependencia 
da estacionalidade do turis-
mo, unha tendencia positi-
va no eido do emprego na 
comarca. 

A Asociación de Empresa-
rios e Empresarias da Terra 
de Melide, en colaboración 
co Concello de Melide, or-
ganiza unha nova edición 
do Mercamelide de inverno 
no Pazo de Congresos.
	 Para participar nes-
ta feira de saldos é preciso 
que os establecementos 
interesados se anoten nas 
oficinas de Asetem, ata o 23 

comercio que dependen dos 
Concellos. Na súa interven-
ción, adiantou outros fitos 
para 2026 como a extensión 
da iniciativa Vilas Vivas, as 
formacións para aprendices 
de artesáns ou o campus 
virtual do Plan formativo 
para o sector. 
	 O Plan Estratéxico 
conta cun orzamento de 320 
millóns de euros deica o ano 
2030 para desenvolver 74 
liñas de actuación no marco 
de 3 eixos (mellora da com-
petitividade do comercio, 
da súa dinamización e coo-
peración interinstitucional 
para favorecer o sector), o 
director xeral sinalou (no 
caso de Vilas Vivas) que a 
iniciativa piloto en Riba-
davia se completará en xu-
llo de 2026 chegando a 15 

locais rehabilitados para 
albergar novos empren-
dedores, ademais de coa 
apertura da Casa da Artesa-
nía que porá a disposición 
talleres para impulsar este 
eido vertebrador do territo-
rio. Aínda en relación a este 
campo, destacou que no 
2026 poñerase en marcha o 
novo programa de axudas á 
formación para aprendices 
en oficios artesanais (1 mi-
llón de euros) e reforzaran-
se os campamentos xuvenís 
para mozas e mozos arte-
sáns. 
	 Neste ano tamén 
está previsto ter preparado 
o campus virtual, con pílu-
las formativas curtas e moi 
específicas accesibles en 
todo momento para as per-
soas comerciantes. 

Varios postos do Mercamelide de inverno no Pazo de Congresos. / Foto arquivo

Aberto o prazo de inscrición 
para o Mercamelide 2026

de xaneiro. Os negocios de-
berán depositar unha fianza 
de 50 euros que se devol-
verá unha vez rematado o 
Mercamelide. 
	 As datas escolmadas 
para dito evento comercial 
son o 21 e o 22 de febrei-
ro. Durante estes días os 
comercios de proximidade 
ofrecerán os seus produtos 
a prezos rebaixados. 

comercio local, co gallo de 
valorar a execución do Plan 
estratéxico do comercio de 
Galicia 2025 - 2030 e de 

presentar novas propostas 
de futuro, ao tempo que fixo 
fincapé na necesidade de 
potenciar as mesas locais de 

2025

2024

2023

Decenas de persoas mobilízanse contra a 
firma do tratado UE - Mercosur na Coruña

Varios manifestantes na mobilización contra o acordo da UE e Mercosur este luns na cidade da Coruña. / Foto: SLG

Decenas de persoas mobi-
lízanse contra a firma do 
tratado UE - Mercosur na 
cidade de A Coruña. A mo-
bilización organizada polo 
Sindicato Labrego Galego - 
Comisións Labregas, diante 
da Delegación do Goberno, 
para amosar o seu rexeita-
mento ao tratado de libre 
comercio entre a Unión Eu-
ropea e o Mercosur. 

	 En palabras do Sin-
dicato Labrego: “a Unión 
Europea e os países do Mer-
cosur firmaron un acordo 
que vende a soberanía ali-
mentaria de Europa e Amé-
rica Latina e que se pechou 
ignorando o rexeitamento 
maioritario da sociedade e 
do sector agrario”. 
	 Ademais, denuncian 
que este acordo “beneficia 

os intereses das grandes 
multinacionais e do agro-
negocio, mentres ameaza a 
viabilidade da agricultura 
familiar e labrega a ambos 
dous lados do Atlántico”. 
	 Dende o SLG de-
fenden unha transición 
agroecolóxica e a soberanía 
alimentaria. “Este tratado, 
recentemente firmado, vai 
en contra de ambas”.

A Asociación de Empresa-
rios e Empresarias da Terra 
de Melide lanza unha ini-
ciativa, como complemento 
as campañas tradicionais, 
para gañar visibilidade, es-
pecialmente entre a poboa-
ción máis nova, a través das 
redes sociais.
	 A principios de xa-
neiro publicouse o primeiro 
vídeo e todos xirará arre-

Captura de imaxe dun dos momentos do vídeo de promoción. / Foto: Cerne

ASETEM lanza unha iniciativa 
de vídeos para gañar visibilidade

dor do lema: “motivos para 
mercar en Asetem”. 
	 Neste vídeo fíxose 
fincapé na atención perso-
nalizada e directa que se 
dá nos establecementos de 
proximidade do municipio 
e saíron nel: Adeslas Meli-
de, CC Xestión, Hotel Lux 
Melide e O Pequeno Besbe-
llo. A peza está dispoñible 
nas redes sociais de Asetem.

As axudas para a compra de vehículos 
eléctricos convocaranse en xaneiro

Diversos vehículos eléctricos e de baixas emisións á venda diante dun concesionario. / Foto:istock

A Consellería de Economía 
e Industria, a través do Ins-
tituto Enerxético de Galicia 
(Inega) convocará este mes 

de xaneiro unha nova edi-
ción do programa de axudas 
para a compra de vehículos 
eléctricos ou de baixas emi-

sións dirixido a particulares 
e empresas. 
	 Veñen de aprobarse 
as bases desta nova convo-

catoria do programa Reno-
va o teu vehículo que este 
ano vai contar cun orza-
mento de 3’5 millóns de eu-
ros e que prevé contribuír á 
venda duns 1.600 automó-
biles eficientes con axudas 
de ata 4.000 euros que as-
cenden a 4.600 se se trata 
de familias numerosas. 
	 Desde o pasado 31 
de decembro, e ata o 15 de 
setembro de 2026, xa está 
aberto o prazo para que os 
concesionarios se adhiran 
como entidades colabora-
doras, porque cómpre si-
nalar que a Administración 
fai o pagamento da axuda 
directamente ao establece-
mento de venda, sen que o 
beneficiario ou beneficiaria 
teña que desembolsala pre-
viamente. 
	 Estes apoios sub-
vencionan a adquisición de 
vehículos novos, turismos 
ou furgonetas, que cumpran 

unhas determinadas carac-
terísticas de emisións e que 
teñan un custo inferior ou 
igual a 42.000 euros (im-
postos incluídos). Esta con-
tía amplíase ata os 47.000 
euros para vehículos eléc-
tricos con autonomía maior 
a 30km en modo eléctrico, 
e en 6.000 euros adicionais 
cando se trate dun vehículo 
adaptado para o uso de per-
soas con discapacidade ou 
se dispón de 8 ou 9 prazas.
	 Para poder acceder 
a estas axudas, en réxime de 
concorrencia non competi-
tiva, será requisito impres-
cindible que o comprador 
acredite a baixa definitiva 
de circulación dun vehícu-
lo a achatarrar, que deberá 
ter unha antigüidade de, 
polo menos, 10 anos se se 
trata dun turismo e de 5 se 
é unha furgoneta. Un par-
ticular poderá adquirir un 
único vehículo. 

A Deputación da Coruña financiará con 2 millóns de euros actividades 
de promoción económica de concellos e entidades durante o 2026

Os deputados e deputadas da Deputación da Coruña durante a celebración dun pleno. / Foto de arquivo

A Deputación da Coruña 
acaba de aprobar o progra-
ma de subvencións para 
realizar actividades de pro-
moción económica durante 
o ano 2026. Trátase de dúas 
liñas que suman un orza-
mento total de 2 millóns de 
euros: a primeira delas di-
rixidas a entidades e asocia-
cións empresariais sen áni-
mo de lucro da provincia e a 

segunda a concellos de me-
nos de 50.000 habitantes.
	 A primeira das con-
vocatorias conta cun pre-
suposto total de 975.000 
euros e permitirá conceder 
axudas que oscilarán entre 
os 1.500 e os 21.000 euros 
por proxecto, financian-
do entre o 20% e o 60% do 
orzamento das actividades 
subvencionables. 

	 O programa ten 
como obxectivo impulsar 
o desenvolvemento econó-
mico, apoiar o comercio e a 
hostalería, fomentar o em-
prego e promover a comer-
cialización e difusión dos 
produtos e servizos locais, 
a través de accións como 
xornadas, feiras, campañas 
de dinamización comercial, 
actividades promocionais 

ou eventos de interese tu-
rístico. 
	 Poderán beneficiar-
se destas axudas colexios 
profesionais, asociacións e 
federacións empresariais e 
cámaras de comercio que 
desenvolvan a súa activida-
de na provincia da Coruña, 
sempre que cumpran os 
requisitos establecidos nas 
bases reguladoras.
	 O prazo de presen-
tación de solicitudes abri-
ranse o venres, 16 de xanei-
ro, ás 8:00h e rematará o 16 
de febreiro ás 14:00 horas. 
Tanto a solicitude como 
o resto da tramitación do 
procedemento deberán rea-
lizarse exclusivamente por 
vía telemática, a través da 
plataforma SUBTEL, acce-
sible desde a sede electróni-
ca da Deputación da Coru-
ña. 
	 As actividades sub-
vencionadas deberán exe-
cutarse ao longo do ano 
2026 e a concesión das axu-
das realizarase en réxime de 
concorrencia competitiva, 
atendendo a criterios como 
o número de persoas aso-
ciadas, o interese e calidade 

da proposta, a presenza en 
redes sociais e o coeficiente 
de financiamento solicita-
do.
	 De xeito comple-
mentario, a Deputación da 
Coruña pon tamén en mar-
cha unha segunda liña de 
subvencións dirixida espe-
cificamente aos concellos 
de menos de 50.000 habi-
tantes da provincia para o 
desenvolvemento de activi-
dades de promoción econó-
mica durante o 2026.
	 Esta convocatoria 
conta cun presuposto de 
1.025.000 euros e permiti-
rá conceder axudas de entre 
3.000 e 30.000 euros por 
concello, financiando igual-
mente entre o 20% e o 60% 
do orzamento dos proxectos 
presentados. As actuacións 
subvencionables inclúen 
campañas de dinamización 
do comercio e da hostalería, 
feiras e festas de interese 
turístico, accións promocio-
nais e actividades de apoio 
ao tecido económico local. 
	 Con este programa 
de axudas a Deputación 
quere apoiar o desenvolve-
mento da economía local.

A Xunta publica as axudas de innovación 
e sostibilidade do comercio local galego

A xerente dunha tenda preparando pedidos en caixas de cartón 100 reciclado, como as subvencionables. / Foto: istock

A Xunta de Galicia abre o 
venres o prazo, ata o 16 de 
febreiro, para solicitar as 
axudas de innovación e sos-
tibilidade do comercio local 
e artesanal. Esta subven-
ción é de concorrencia non 
competitiva ata o esgota-
mento de crédito. 
	 Estas subvención 
van destinadas a comer-
ciantes minoristas e talleres 
artesáns que desenvolvan 
a súa actividade en Galicia, 
teñan a consideración de 
peme ou sexa autónomas, 
que estean dados de alta 
nos epígrafes indicados nas 
bases, contar cun estable-
cementos de superficie de 
exposición e venda igual ou 
inferior a 300m2. Ademais, 
no caso dos artesáns deben 
estar inscritos no Rexistro 
Xeral de Artesanía de Gali-
cia. 
	 As accións subven-
cionables divídense en 3 

liñas: dixitalización e inno-
vación comercial e moder-
nización comercial. Dentro 
da primeira entran: im-
plantación ou mantemento 
de páxina web con ou sen 
venda; hardware, impre-
sora de tíckets, caixón por-
tamoedas, lector de código 
de barras, impresora de có-
digo de barras/etiquetas e 
báscula dixital; software de 
xestión adaptado á activi-
dade comercial desenvolta; 
ferramentas de posiciona-
mento dixital (SEO, SEM, 
ADS); xestor de redes so-
ciais e imaxe dixital; etique-
tado electrónico para lineais 
de venda; sistemas de click 
and collect; solucións de 
ciberseguridade; asistentes 
virtuais e sistemas dixitais 
interactivos; aplicacións 
para dispositivos móbiles; e 
pantallas e escaparates vir-
tuais. 
	 Na segunda liña in-

clúense: obras de acondi-
cionamento e melloras do 
establecemento, sistemas 
de climatización, actuacións 

na fachada e equipamentos 
propios da actividade. 
	 Na última liña es-
tán: caixas de cartón, papel 

vexetal, bolsas de papel, re-
cheos para embalaxe e bol-
sas de tea ou algodón (todo 
100% reciclado). 

O escaparate de Nadal gañador, o do establecemento de estética Pro Diva, nesta última edición do concurso e que recibirá un premio de 1.000 euros. / Foto: Concello de Melide

Os establecementos Pro 
Diva, Intres Fotografía e 
Carnicería Cardelle foron os 
gañadores da última edición 
do Concurso de Escaparates 
de Nadal, organizado polo 
departamento de promo-
ción económica e comercio 
do Concello de Melide. 
	 Os membros do xu-
rado valoraron o pasado 
venres, 9 de xaneiro, varios 
aspectos como: a creativi-
dade, orixinalidade, monta-
xe, ambientación de Nadal 

e estética dos 21 comercios 
de proximidade participan-
tes nesta competición, ré-
cord de participación nesta 
competición.
	 A decisión do xu-
rado rematou co primeiro 
premio, de 1.000 euros, 
para o centro de estética 
Pro Diva. O segundo posto, 
premiado con 500 euros, 
para Intres Fotografía. E, 
por último, o terceiro pre-
mio, de 250 euros, para 
Carnicería Cardelle. 

	 O xurado afirmou 
que esta foi unha edición 
con moito nivel, dado a 
gran orixinalidade presente 
nos escaparates de Nadal 
deste ano, o que fixo moi 
complicada a decisión de 
outorgar só 3 premios ga-
ñadores porque merecedo-
res de ser premiados serían 
máis.  
	 No caso do escapa-
rate de Pro Diva todos os 
elementos do decorado fo-
ron feitos a man e con ma-

Pro Diva, Intres Fotografía e Carnicería Cardelle gañadores 
da última edición do Concurso de Escaparates de Nadal

teriais reciclados, especial-
mente con rolos de papel. 
En Intres Fotografía, a bele-
za dos fondos pintados e de-
buxados á man, así como as 
figuriñas que os acompaña-
ban ou a ambientación na 
localidade melidá supuxo 
que destacara entre outros. 
E, para rematar, en Carni-
cería Cardelle algo tan típi-
co destas datas, como son 
os décimos de Nadal, foron 
os protagonistas totais do 
decorado. Un escaparate 

onde as cores e a distribu-
ción dos elementos encaixa-
ron á perfección. 
	 Dende a organiza-
ción queren agradecerlle ao 
máis de 20 comercios lo-
cais a súa participación, así 
como o seu traballo e esfor-
zo con esta competición que 
fai que Melide luza aínda 
máis bonito durante o Na-
dal e sexa un atractivo para 
veciñanza e turistas que nos 
visitan durante o mes de de-
cembro. 

A foto da esquerda correspóndese co escaparate de Carnicería Cardelle, a foto da dereita cunha parte do de Intres Fotografía. É dicir, 3º e 2º posto respectivamente. / Fotos: Concello de Melide

rias. 
	 Vázquez destacou 
a iniciativa efectuada para 
“reducir o impacto” de al-
gunhas vivendas na pai-
saxe. As axudas menciona-
das realízanse no marco do 
“fermosismo” impulsado 
polo Goberno autonómico, 
que pretende combater o 
desgaste da paisaxe. Segun-
do o comunicado do Exe-
cutivo, as cinco convocato-
rias anteriores permitiron 
efectuar 2.518 reformas en 
inmobles de 179 municipios 
galegos.
	 A máxima subven-
ción posible para actuar 
sobre fachadas, cubertas 
e muros, as máis solicita-
das segundo Vázquez, é de 
3.000 euros. Ademais, a 
conselleira recordou que a 
Xunta cobre o 70% do pre-
suposto subvencionable e 
non o total. Á súa vez, esti-
mou unha mobilización de 
3’5 millóns de euros de in-
versión a consecuencia da 
suma de subvencións e gas-

tos realizados polos propios 
beneficiarios ou beneficia-
rias de dita axuda económi-
ca. 
	 Cada persoa pode 
presentar unha solicitude 
por persoa e ben, pero cada 
solicitude pode conter va-
rias actuacións. 
	 As persoas interesa-
das en solicitar ditas axudas 
para embelecer os exterio-
res de vivendas e retirar os 
elementos contiguos que 
“prexudiquen a súa imaxe” 
teñen ata o 16 de febreiro 
para facelo, deberán pre-
sentarlas obrigatoriamente 
por vía electrónica a través 
do formulario dispoñible na 
sede electrónica. 
	 Para os efectos da 
concesión das axudas, te-
rase en conta a orde crono-
lóxica de entrada das solici-
tudes, presentadas de xeito 
válido, na sede electrónica 
do Goberno autonómico ata 
que se esgote todo o orza-
mento desta nova convoca-
toria. 

Este venres, 16 de xaneiro, ábrese o prazo 
para solicitar as axudas contra o “feísmo”

Este venres, 16 de xaneiro,  
ás 12:00 horas ábrese o pra-
zo para solicitar as axudas 
contra o “feísmo”, é dicir, 
para embelecer os exterio-
res de vivendas e retirar os 
elementos contiguos que 

“prexudiquen a súa imaxe”, 
así o anunciou a conse-
lleira de Medio Ambiente, 
Ánxeles Vázquez. 
	 Nesta convocatoria, 
a Xunta espera que se poi-
dan beneficiar 700 persoas. 

Como novidade, nesta nova 
edición poderán solicitar 
a axuda tamén os usufru-
tuarios e usufrutuarias de 
vivendas e inmobles sobre 
os que se pretende intervir, 
non só as persoas propieta-

Ánxeles Vázquez, conselleira de Medio Ambiente, xunto unha casa beneficiada destas axudas en Boente. / Foto: Xunta

Veciñanza que acudiu á concentración na Praza do Convento contra o encalado da Igrexa parroquial. / Foto: Quiñoy

A veciñanza de Melide úne-
se, na Prazo do Convento, 
dende hai varias semanas 
os venres, ás 20:00 horas, 
para rexeitar as obras de 
encalado da Igrexa parro-
quial da vila.
	 As obras de restau-
ración da Igrexa xa comeza-
ron e a idea de encalar a edi-
ficación segue vixente, polo 

momento. Dende o primei-
ro momento, tanto veci-
ñanza como profesionais 
expertas posicionáronse en 
contra. De feito, recolléron-
se unhas 1.600 firmas para 
tentar frear este proxecto. 
	 Esta construción é 
un dos grandes símbolos 
de Melide e está situada en 
pleno corazón do Camiño 

de Santiago, dado que en 
Melide se unen o Camiño 
Francés e o Primitivo. 
	 O Concello da lo-
calidade aprobou en Pleno 
solicitar á Xunta de Galicia 
non levar a cabo dita actua-
ción de encalado, dado que 
entenden que non é a máis 
axeitada no entorno da Pra-
za do Convento. 

A veciñanza de Melide únese para rexeitar 
as obras de encalado da Igrexa parroquial

O Edificio Multiúsos de 
Melide acolle un curso de 
trámites habituais en liña, 
será os días 18, 20, 25 e 27 
de febreiro de 10:00 a 13:00 
horas.
	 No curso o alumna-
do aprenderá a usar aplica-
cións de saúde e lecer, fe-
rramentas de organización, 
acceso a sedes electrónicas 

e tramitación oficial. 
	 As persoas interesa-
das en participar neste cur-
so deben anotarse no Cen-
tro Social (Rúa Principal, 
44) ou no teléfono 981 50 
57 06. 
	 A formación impar-
tirase na Aula Cemit do Edi-
ficio Multiúsos, é gratuíto 
para maiores de 60 anos.

O Edificio Multiúsos acolle 
un curso de trámites en liña

O cartel informativo do curso de trámites en liña. / Foto: Concello de Melide

Varios corredores na pasada edición da media - maratón Os 21 do Camiño. / Foto: Os 21 do Camiño

A media - maratón organi-
zada pola Asociación de-
portiva Cerne esgota as ins-
cricións para o vindeiro 20 
de xuño de 2026 en apenas 
unha hora. 
	 O éxito deste evento 
deportivo, celebrado entre 
Palas de Rei e Melide, é in-
negable. Centos de depor-
tistas tentaron o pasado 21 

de decembro anotarse nes-
ta carreira polo Camiño de 
Santiago ata rematar coas 
inscricións en poucos mi-
nutos. 
	 Os 21 do Camiño 
cada ano gañan máis adep-
tos e non é de estrañar, te-
ñen un percorrido entre a 
natureza e en pleno Camiño 
de Santiago, un gran equipo 

organizativo e bo ambiente 
entre as persoas que compi-
ten.
	 Dende a organiza-
ción agradécenlle a todas as 
persoas que se inscribiron a 
este evento a participación 
e emprázanos ao sábado 20 
de xuño no Cantón de San 
Roque, no municipio meli-
dense. 

A media - maratón Os 21 do Camiño esgota 
as inscricións en apenas unha hora

As melidás Andrea Adán e Xulieta Rivas 
premiadas no Certame de Narrativa Curta

As melidás Andrea Adán 
López e Xulieta Rivas Rivas 
son as gañadoras do primei-
ro e segundo premio da XX 
edición do Certame de Na-
rrativa Curta do Concello 

de Curtis, na categoría de 
maiores de 12 anos. 
	 Andrea Adán López 
conquistou ao xurado do 
certame, co relato “Entre 
Liñas”, polo que recibiu un 

premio económico de 400 
euros. En segunda posición 
quedou Xulieta Rivas Rivas 
co seu relato “O arquivo dos 
recordos”, polo que a pre-
miaron con 200 euros. Para 

Premiadas e premiadas no Certame de Narrativa Curta do Concello de Curtis, na XX edición. / Foto: Concello de Curtis

Aberto o prazo para ins-
cribirse no Módulo IV da 
ESA (Educación Secunda-
ria para Adultos) no IES de 
Melide ata o venres, 16 de 
xaneiro. 
	 Este período é tanto 
para o alumnado de nova 
incorporación como para 
os e as estudantes de conti-
nuación de estudos. 

	 As persoas interesa-
das en cursar este Módulo 
IV teñen que acudir ata o 
IES da localidade meliden-
se para realizar os trámites 
necesarios e comezar os es-
tudos. 
	 É importante lem-
brar que a ESA é un servizo 
presencial e gratuíto para 
maiores de 18 anos. 

Aberto o prazo para o Módulo 
IV da ESA no IES de Melide

As instalacións do IES de Melide dende a rúa. / Foto de arquivo

rematar esta modalidade, o 
premio local levouno Mois-
ses Gabriel López  Liñán 
coa peza “A gran árbore”. 
	 Na categoría para 
maiores de 18 anos o pri-
meiro premio (de 700 eu-
ros) foise para Ourense da 
man de Susana Guisasola 
Onega, coa obra “As contas 
de Miss Miserable”. O se-
gundo premiado (con 300 
euros) veu de Cangas, Xa-
bier Rial Boubeta, co escrito 
“Un home só”. Na modali-
dade local o premio recibiu-
no Lupe Gómez Arto, polo 
relato “Cofre Lapislázuli”. 
	 O xurado estivo for-
mado por: Yolanda Castaño 
(poeta galega de referencia 
e Premio Nacional de Poe-
sía no 2023), Manuel Rico 
Verea (mestre, musicólogo 
e escritor, figura destacada 
da cultura galega e mem-
bro do grupo A Quenlla), 
Ramón Rozas (xornalista e 
crítico de arte galego, inte-
grante da Sección de Artes 

Visuais Contemporáneas do 
Consello da Cultura Galega) 
e Lucía Aldao (coordinado-
ra do Certame). 
	 Dende o Concello de 
Curtis danlle os parabéns “a 
todas as persoas premiadas 
e ao xurado polo seu labor, 
así como as 84 persoas par-
ticipantes por seguir facen-
do da narrativa en galego 
un espazo vivo e creativo”. 
	 Ademais, esta era 
unha edición especial do 
Certame de Narrativa Cur-
ta, dado que é a número 
vinte. Todo un fito para un 
certame literario, organiza-
do por unha administración 
municipal. “Este certame é 
para xente que ten intere-
se en escribir e para a quen 
non o ten. Moitas veces a 
frescura do relato de quen 
non está afeito a escribir 
gaña por enriba de textos 
tecnicamente máis perfec-
tos”, indicou nunha entre-
vista a Praza Pública Lucía 
Aldao. 

Cerne 239. Xaneiro 2026

Na primeira imaxe, decenas de familias na visita dos Reis Magos a Melide. Na segunda, Xosé, María e o neno no belén vivinte organizado pola Asociación Cultural Charamela / Fotos: Turismo Melide

As súas maxestades, os Reis 
Magos de Oriente, visitan 
Melide durante a tarde do 
5 de xaneiro e son recibidos 
no Pazo de Congresos por 
decenas de nenas e nenos 
da localidade con quilos e 
quilos de ilusión. 
	 Melchor, Gaspar e 

Baltasar, acompañados das 
súas paxes, chegaron ata a 
localidade melindense para 
acabar de mercar os agasa-
llos e falar cos pequenos e 
pequenas do municipio nun 
día cheo de maxia. 
	 Á súa chegada, os 
Reis Magos foron ata o Pazo 

de Congresos para subirse 
nas súas carrozas reais e dar 
un percorrido por diferen-
tes rúas da vila saudando ás 
crianzas. 
	 Logo, volveron para 
o Pazo de Congresos onde o 
Concello de Melide, en co-
laboración coa Asociación 

As súas maxestades, os Reis Magos de Oriente, visitan Melide e 
son recibidos por decenas de nenas e nenos da localidade

Remata o ano 2025 e con el chega un novo retraso na autovía A-54

Remata o 2025 e a autovía 
que unirá Melide con San-
tiago, e xa o fai con Lugo, 
suma un novo retraso. 
	 A finais de xaneiro, 
cando o ministro de Trans-

portes, Óscar Puente, inau-
gurou o tramo da autovía 
de Melide a Lugo, anunciou 
que os 16 quilómetros pen-
dentes, entre Arzúa e Meli-
de, estaría operativos antes 

de que chegase o novo ano, 
2026. 
	 Actualmente, conti-
núan as obras en diversos 
puntos do tramo entre estas 
dúas localidades pero todo 

Un tramo da autovía A-54 que aínda a día de hoxe non está rematada na unión entre Melide e Arzúa. / Foto de arquivo

Cultural Charamela, tiña 
preparado un belén vivente 
e unha decoración moi espe-
cial. Unha vez alí, as nenas e 
nenos puideron formar filas 
para falar coas súas maxes-
tades de Oriente, contarlles 
como se portaron e aqueles 
agasallos que lles gustaría 

fai indicar que haberá que 
esperar uns meses para ver 
rematada a A-54. Non obs-
tante, non hai datas oficiais 
de finalización das obras. O 
que si, Puente afirma que 
estes traballos están “xa no 
seu período final de cons-
trución”, polo que indica 
fáltanlle “poucas datas” 
para que entre en funciona-
mento. Nesta intervención, 
o ministro de Transportes 
explicou: “neste momento 
estase a concluír o tramo 
Arzúa - Melide e con iso a 
totalidade da autovía cunha 
inversión de 112 millóns de 
euros, con 110 persoas tra-
ballando e 25 máquinas a 
tempo completo para aca-
bar canto antes ese servizo. 
Estamos a punto de abrir 
definitivamente a totalida-
de desa autovía”. 
	 A historia da cons-
trución desta estrada pare-
ce o conto de nunca acabar, 

dado que os retrasos non 
son unha novidade para este 
proxecto, máis ben foron a 
tónica habitual. A constru-
ción da A-54 aprobouse, de 
maneira oficial, en xuño de 
2004 (hai máis de 20 anos). 
Daquela, as previsións eran 
de que se acabara a autovía 
no ano 2010 (hai agora 15 
anos). Non obstante, os re-
cortes de presupostos por 
parte do Goberno do Esta-
do foron retrasando ditas 
obras e datas de finaliza-
ción, incluso paralizando 
todo por completo ata que 
no 2015 a cidade de Lugo e 
a localidade de Palas de Rei 
quedaron unidas por unha 
estrada de alta velocidade. 
	 Este recentemente 
estreado 2026 prevese que 
sexa o ano do capítulo final 
destas obras, do proxecto da 
autovía A-54 e o municipio 
de Melide quede conectado 
coa cidade de Santiago.

atopar ao día seguinte baixo 
a árbore de Nadal, así como 
sacarse fotos con eles. 
	 Ademais, cada neno 
que se acercou a falar con 
Melchor, Gaspar ou Bal-
tasar levou unha bolsa de 
lambetadas de agasallo an-
ticipado. 

Cantón de San Roque - 42 Cantón de San Roque - 42 
Cantón de San Roque - 46 Cantón de San Roque - 46 
Teléfono: 615 46 97 22Teléfono: 615 46 97 22

A Xunta e o Concello de Toques colaboran 
na rehabilitación da Escola unitaria

O Concello de Toques e a 
Xunta de Galicia colaboran 
na rehabilitación da Escola 
unitaria de A Cabana e no 
acondicionamento do en-
torno da Igrexa de San Mar-
tiño de Oleiros. 
	 O alcalde de Toques, 
José Ángel Penas García, e 

a conselleira de Vivenda e 
Planificación de Infraestru-
turas, María Martínez Alle-
gue, firmaron dous conve-
nios de colaboración para o 
financiamento destas dúas 
actuacións. No acto de fir-
ma tamén estivo presente a 
directora territorial da Con-

A conselleira de Vivenda e o alcalde de Toques. / Foto: Xunta de Galicia

sellería en A Coruña, Bego-
ña Freire. 
	 Trátase da conce-
sión de dous préstamos, 
sen intereses, do Fondo 
de Cooperación da Xunta 
para municipios de menos 
de 50.000 habitantes, que 
suman un importe total de 
140.000 euros, 70.000 para 
cada unha das actuacións.
	 En concreto, o Con-
cello poderá realizar as 
obras de rehabilitación da 
Escola unitaria de A Caba-
na para destinala a vivenda 
accesible, así como os tra-
ballos de acondicionamen-
to do entorno da Igrexa de 
San Martiño de Oleiros, de 
estilo románico e elemen-
to patrimonial relevante, 
especialmente no contexto 
dos Camiños de Santiago, 
ao formar parte do Camiño 
Primitivo. 
	 No caso da Escola 
reformarase o edificio para 
crear dúas vivendas. 

A ITV Móbil de vehículos 
agrícolas visita o concello 
de Santiso do 27 ao 30 de 
xaneiro de 2026. 
	 Estarán na Pista de-
portiva de Belmil e o hora-
rio de atención será de 9:00 
a 13:30 horas pola mañá, e 
de 15:15 a 18:00h pola tar-

de. O servizo prestarase en 
horario de mañá e tarde to-
dos os días, agás o venres 
30 que será só de mañá. 
	 As persoas interesa-
das en acudir á ITV Móbil 
de vehículos agrícolas de-
ben solicitar cita previa por 
teléfono no 981 92 80 80. 

Un taller especializado en arranxos de vehículos agrícolas. / Foto: iStock

A ITV de vehículos agrícolas 
visita o concello de Santiso

O Concello de Santiso rende homenaxe 
ao Himno Galego nun acto en Visantoña

O Concello de Santiso rende 
homenaxe ao Himno Galego 
nun emotivo acto celebrado 
en Visantoña o pasado 20 
de decembro. Esta data es-
colmada para o evento non 
é casualidade, dado que ese 
mesmo día no 1907 na Ha-
bana (Cuba) sonou, por pri-
meira vez, o Himno Galego 
en homenaxe ao seu com-

O alcalde e concelleiro de cultura de Santiso coa neta de Xoaquín López Curros. / Foto: Museo da Terra de Melide

Santiso e Toques recibiron axudas para a mellora das súas 
infraestruturas turísticas por un importe de 30.000 euros

Os Concellos de Santiso e 
Toques recibiron, por parte 
da Xunta de Galicia, axudas 
para a mellora das súas in-
fraestruturas turísticas por 
un importe total de 60.000 
euros. Estas actuacións es-
tán dentro da orde de Turis-
mo para municipios de me-
nos de 30.000 habitantes. 
	 No caso de Santi-
so, os traballos de mellora 
leváronse a cabo na Área 
Recreativa O Liño, cun pre-
suposto de 30.000 euros. 
O proxecto incluíu a reno-
vación da capa de rodaxe 
dun tramo de 150 metros 
de lonxitude por 3’5 metros 
de ancho, mediante a apli-
cación de 5cm tratamento 
asfáltico semiprofundo. Es-
tas melloras permitiron au-
mentar a seguridade, evitar 

acumulacións de auga e fa-
cilitar o acceso dos vehícu-
los que utilizan este espazo. 
	 Estes traballos de 
mellora tamén incluíron a 
instalación dunha ilumina-
ción máis eficiente coa co-
locación de 10 luminarias 
LED tipo baliza, acompa-
ñadas dos seus elementos 
eléctricos e de protección 
correspondente. Ademais, 
realizouse a mellora estéti-
ca dun muro de formigón 
existente nunha superficie 
de 200m lineais, mediante 
a plantación de plantas tre-
padoras. 
	 Por outro lado, o 
Concello de Toques tamén 
recibiu 30.000 euros para 
a sinalización de rutas de 
sendeirismo e paneis infor-
mativos. 

positor, Pascual Veiga.
	 No acto do 1907 na 
Habana participaron dous 
músicos naturais da parro-
quia de Visantoña: Xoaquín 
López Curros e Agustín 
López Curros, fillos do pri-
meiro director da Banda de 
Visantoña. 
	 Nesta homenaxe fa-
lou Mariló Fidalgo López, 

neta de Xoaquín López Cu-
rros, e coas súas palabras 
acercou a memoria do seu 
avó a todas as persoas alí 
presentes. 
	 Ademais, nesta ce-
lebración a Coral Polifóni-
ca de Santiso e a Banda de 
Música de Visantoña inter-
pretaron o homenaxeado 
Himno Galego. 

O alumnado do CEIP Virxe 
do Portal visitou en decem-
bro o Concello de Sobrado, 
en concreto foron os de 
Educación Infantil. 
	 As nenas e nenos 
foron recibidos polo alcal-
de da localidade, Lisardo 
Santos. Durante o encontro 
o alumnado tivo a oportu-
nidade de trasladarlle ao 

alcalde as súas inquedanzas 
e solicitudes, demostrando 
unha gran participación e 
interese pola vida munici-
pal.
	 Lisardo Santos es-
coitou con atención as súas 
propostas e comprome-
teuse a traballar para facer 
realidade as peticións das 
pequenas e pequenos. 

O alumnado do CEIP Virxe 
do Portal visitou o Concello

O alcalde co alumnado no Salón de Plenos. / Foto: Concello de Sobrado

O alcalde do Concello de Santiso, representantes do PP municipal e a delegada da Xunta na área recreativa. / Foto: Xunta

Os premiados das actividades de Nadal reciben os seus agasallos

Os premiados das activida-
des de Nadal da Asociación 
de Empresarios e Empresa-
rias da Terra de Melide re-
ciben os seus agasallos. 
	 Nesta edición de 
“Este Nadal toca en Melide” 
organizáronse dúas accións 
complementarias. Unha foi 

xusto antes de Noiteboa coa 
visita aos comercios locais 
asociados do Apalpador, a 
maiores tamén aproveitou 
para facer un taller de car-
tas e postais cos nenos e 
nenas que quixeron acudir 
ata o Centro Sociocultural 
Mingos de Pita para estar 

Na primeira imaxe, Brais xunto con súa nai o día que recibiu o agasallo do sorteo. Na segunda, Álex e súa irma co lote de produtos.. / Fotos: Asociación de Empresarios e Empresarias da Terra de Melide

con el e escribir as súas car-
tas e postais. 
	 Entre todas as ne-
nas e nenos participantes 
realizouse un sorteo do que 
saíu gañador Álex. 
	 Logo, durante a 
semana previa ao día dos 
Reis  nos establecementos 

A “Tormenta Perfecta” para o campo galego
 O sector do vacún de carne en Galicia enfróntase a unha ameaza existencial sen precedentes. Unha nova análise de marxes económicos advirte que a 
combinación da entrada de carne a baixo custo do Mercosur e os previstos recortes nas axudas da PAC (especialmente no Pilar II) provocaría o colapso 
financeiro da maioría das pequenas e medianas explotacións familiares da comunidade.
A radiografía económica actual: vivir no arame
Segundo os datos analizados, o custo medio de produción dun quilo de carne de vacún en Galicia sitúase nos 5,00 €, mentres que o prezo de venda no 
mercado apenas acada os 4,00 €. Isto xera un déficit estrutural de mercado de -1,00 € por quilo producido.
Actualmente, este buraco cóbrese grazas ás axudas directas da PAC (Pilar I), mentres que a modesta rendibilidade neta do gandeiro (+0,50 €/kg) pro-
vén case en exclusiva das axudas do Pilar II (Desenvolvemento Rural), fundamentais para zonas de montaña e produción sustentable.
O dobre impacto: Menos ingresos e menos axudas
Un efecto devastador que tería a simultaneidade de dous factores externos:
- O impacto de Mercosur (Presión sobre prezos): A entrada de carne suramericana con estándares sanitarios e laborais máis laxos presionaría á baixa 
os prezos en orixe. Unha caída de tan só 0,50 € no prezo de mercado (baixando de 4,00 € a 3,50 €) elevaría as perdas de mercado a -1,50 €/kg, unha 
cifra que as actuais axudas xa non poderían cubrir.
- O recorte da PAC (Desaparición da marxe): Calquera redución nas axudas, e especificamente a hipotética eliminación ou recorte drástico dos fondos 
do Pilar II, eliminaría o único compoñente de beneficio neto.
“Unha sentenza de morte para o modelo familiar”
O escenario combinado debuxa un panorama de “números vermellos” absolutos. Se os prezos caen pola competencia desleal e o “colchón” das axudas 
do Pilar II desaparece, o gandeiro galego pasaría de gañar 0,50 €/kg a perder cartos por cada animal criado, mesmo contando coas axudas básicas.
“Non estamos a falar de gañar menos, estamos a falar de ter que poñer cartos para traballar”, explican fontes do sector baseándose nos gráficos de 
rendibilidade. “O modelo galego, baseado na calidade, o territorio e a pequena dimensión, non pode competir en volume con Brasil nin sobrevivir sen 
o apoio específico ao desenvolvemento rural. É a treboada perfecta.”
Conclusións. Tres puntos clave para a administración: a defensa do Pilar II é irrenunciable: As axudas a zonas con limitacións naturais e agroambien-
tais non son un complemento, son o salario do gandeiro. Mercosur rompe o equilibrio: O mercado actual xa non cobre custos; introducir oferta máis 
barata fará que a dependencia das axudas sexa aínda maior, xusto cando se plantexan recortes. E, por último, risco de abandono: Sen marxe económi-
ca, o relevo xeracional é imposible, poñendo en perigo non só a produción de alimentos, senón a xestión do territorio e a prevención de incendios no 
rural galego.

Gandeiros ELES e ELAS

de proximidade instaláron-
se uns buzóns especiais 
para recoller as cartas dos 
cativos e cativas ás súas 
maxestades de Oriente. 
Entre todas as misivas en-
viadas sorteouse outro lote 
de produtos infantís e saíu 
premiado Brais Pérez. 

	 Dende Asetem que-
ren agradecerlle a todas as 
nenas e nenos a súa parti-
cipación activa nestas dúas 
iniciativas de Nadal, así 
como a todos os establece-
mentos que divulgaron e 
animaron aos pequenos a 
participar. 

O Museo da Terra de Melide pecha as 
súas portas ata o vindeiro mes de maio

O Museo da Terra de Meli-
de remata tempada e pecha 
as súas portas ao público 
ata o vindeiro mes de maio, 
en concreto ata o día 2. 
	 Durante estes meses 
este espazo que conserva 

parte do noso patrimonio, 
cultura e historia, realizou 
como xa vén sendo habi-
tual diversas actividades 
para todas as idades entre 
as que se poden destacar: 
dez exposicións, en moitas 

Varios nenos e nenas dun centro educativo nunha visita ao Museo. / Foto: M.T.M

ocasións, de artistas ligados 
coa comarca da Terra de 
Melide, como a exposición 
de Víctor Llerena; unha 
nova edición do roteiro da 
Santa Compaña, publica-
cións divulgativas sobre o 
noso patrimonio nas redes 
sociais; visitas guiadas para 
alumnado en idade escolar 
de diversos centros educati-
vos; promoveron a recollida 
de sinaturas para rexeitar 
o recebado da Igrexa pa-
rroquial; e acolleron xor-
nadas como a organizada 
en conxunto co Consello de 
Cultura Galega, “As Pontes 
histórica”, dentro do marco 
“A unha voz na metade do 
Reino”.  
	 A maiores, no mes 
de decembro dende o Mu-
seo confirmaron que esta é 
unha institución viva e con 
remuda, dado que teñen un 
socio de só 12 anos. 

A inscrición da Ponte de 
Mourazos, recentemente 
rescatada, parte dela, do 
Río, xa conta con sinaliza-
ción para poñer en valor 
dito tesouro patrimonial da 
nosa historia e para facilitar 

a súa divulgación entre as 
persoas que fagan turismo 
nesta zona de Santiso. 
	 En dita sinalización 
pódese ver un breve texto 
coa historia da inscrición da 
Ponte de Mourazos. 

A sinalización da Inscrición da Ponte de Mourazos. / Foto: Dani Curros

A inscrición de Mourazos 
conta con sinalización

Máis de 100 xogos tradicionais galegos 
están a disposición das familias na rede

O Consello da Cultura Ga-
lega e o Observatorio do 
Patrimonio Lúdico Galego 
acaban de dar por remata-
da a 2ª fase dun ambicioso 
proxecto que persegue po-
ñer o rico catálogo de xo-
gos tradicionais de Galicia, 
uns 112, á disposición de 

Un dos 112 xogos que hai na aplicación e páxina web deste proxecto do patrimonio lúdico. / Foto: captura da App

calquera persoa que queira 
coñecelos pero, sobre todo, 
practicalos. 
	 Trátase dunha ferra-
menta web, accesible desde 
calquera teléfono intelixen-
te e que conta tamén cunha 
versión en formato de apli-
cación (tanto para Android 

como para IOs), que ten un 
obxectivo moi claro: conse-
guir que, con só 1 minuto de 
consulta, sexa posible prac-
ticar un xogo determinado. 
Para iso, a ferramenta está 
concibida de tal xeito que 
se pode acoutar a busca por 
idades, tipo de xogo,...é di-

cir, seguindo uns criterios 
que, dito de maneira colo-
quial, permiten ir a tiro fixo. 
	 O proxecto fora pre-
sentado, na súa 1ª fase, o 11 
de novembro de 2021. Con-
taba daquela cos primeiros 
50 xogos postos na rede. En 
decembro, pensando tamén 
nas datas, moi apropiadas 
para o xogo en familia, su-
bíronse outros 62 xogos. 
Deste xeito, xa son 112 os 
que poden ser consultados. 
Dende o Observatorio espe-
ran que “dentro dun tempo,  
completar unha 3ª fase que 
faga que o proxecto chegue 
cando menos aos 150 xogos 
dos que partira o deseño 
inicial. 
	 A ferramenta está 
concibida dun xeito sinxe-
lo, como esixe a finalidade 
para a que foi concibida. 
Unha explicación mínima 
do xogo, unha imaxe da 
autoría de Nuria Díaz e, se 
isto é posible, un vídeo ex-
plicativo. Nun minuto de 
consulta por parte da usua-
ria ou usuario, o xogo debe 
estar sendo posto en acción. 
“Non se trata de algo utópi-
co pensar nesta inmediatez, 

pois o rico patrimonio lúdi-
co galego segue plenamen-
te vixente cando menos na 
memoria colectiva, e do que 
se trata é, fundamental-
mente, de estimulala”, des-
tacan dende o Observatorio 
do Patrimonio Lúdico Ga-
lego. Por outra parte, debe 
ser tido en conta que Gali-
cia posúe cun catálogo de 
miles  de xogos, sendo un 
dos máis ricos da península 
ibérica. 
	 Cómpre sempre 
lembrar que esta ferramen-
ta dixital é totalmente pio-
neira en todo o mundo. Este 
proxecto cultural é posible 
grazas ao Consello da Cul-
tura Galega, institución que 
asumiu a iniciativa dentro 
do seu programa de inves-
tigación e divulgación dos 
trazos de identidade dos 
galegos e das galegas como 
pobo, tamén é o responsa-
ble de toda a infraestrutura 
técnica necesaria para des-
envolvelo; así como do Ob-
servatorio do Patrimonio 
Lúdico Galego que é o res-
ponsable da concepción ini-
cial do proxecto e dos seus 
contidos. 

“O noso obxectivo na música é pasalo ben con amigos”

Fran Trillo, Fran Lestón, Chema Caamaño, Antón Vara e Javier Fernández, membros do grupo Lisdexia, traerán o seu último traballo “Esclavos do baile” a Melide. / Fotos: Lisdexia

Lisdexia é un deses grupos 
aos que poderías estar a 
escoitar horas e nunca te 
cansarías do bo rollo que 
che transmiten. O 31 de xa-
neiro tocarán en Melide e 
quixemos aproveitar a oca-
sión para entrevistalos.
- No 2025 publicastes 
o voso último traballo 
“Esclavos do baile” , 
como foi a súa acollida?
- Fran Trillo (vocalista):  
Moi boa. Viñamos de estar 
parados un tempo e tiña-
mos poucas expectativas e, 
para a nosa sorpresa, a aco-
llida foi moi boa. Á xente 
gustoulle moito este álbum 
“Esclavos do baile”, de feito, 
dixéronnos que era o noso 
mellor traballo, algo co que 
nós tamén estamos de acor-
do. Tanto o público coma 
nós estamos encantados. 
- Escoitando cancións 
como “Ay Gayego” pre-
gúntase unha, cantas 
veces vos din: “por que 
non cantades en caste-
lán”?
- F.T: Agora menos porque 

a música en galego está en 
auxe. Cando nós empeza-
mos eramos 3 ou 4 grupos 
os que tiñamos todo o re-
pertorio en galego. En cada 
festival que iamos dicíanno-
lo moito. Antes toda a mú-
sica en galego eran cancións 
reivindicativas, con certa 
crítica social. Foi a raíz de 
Ortiga, Terbutalina ou The 
Rapants cando cambiou o 
asunto e creceu a tendencia 
de cantar en galego; e que 
siga. A nos gústanos trans-
mitir en galego. 
- Como foi o proceso 
creativo deste disco?
- F.T: Caótico. A idea no 
2022 era sacalo traballo 
nun ano e, como somos algo 
vagos, quedou nun caixón 
gardado ata o 2025. Actual-
mente, xa estamos a traba-
llar no próximo. 
	 O proceso é basi-
camente: eu encárgome de 
compoñer, pásolle a idea a 
Javi e el encárgase da mú-
sica. Creamos as nosas can-
cións no caos. 
- Pasastes de crear uns 

temas reivindicativos a 
outros moi festivos. 
- F.T: Si, cando empezamos 
ningún de nós chegaba aos 
20 anos. Iamos a festivais, 
viamos a grupos como Nao  
e queriamos facer iso. Ago-
ra optamos por facelo di-
vertíndonos. 
- No 2025 cumpristes 10 
anos como banda, ima-
xino que o camiño non 
sempre foi sinxelo, que 
repaso facedes desta 
traxectoria?
- F.T: Non é fácil, tamén 
debo dicir que sería menos 
complexo se non foramos 
así de vagos. Ao empezar 
tan novos tivemos paróns 
porque marchamos estudar 
a distintos sitios e non foi 
ata hai nada cando puide-
mos compaxinarnos e coin-
cidir ben. Porén, o camiño 
segue a ser difícil. Nós nos 
nosos comezos tivemos un 
gran escaparate, xa que sai-
mos dun concurso do Roc-
kin’ Vila, onde xa nos puido 
ver moita xente dende o mi-
nuto cero. 

	 Outra vantaxe que 
temos é que facemos ami-
gos en todos os sitios aos 
que vamos. Pero nun prin-
cipio encher, ou incluso me-
diar, unha sala é moi difícil. 
Temos actuado en Ferrol 
para só 2 persoas, e unha 
delas era meu pai. Tes que 
pasar por iso. Actualmente 
é un pouco máis fácil que a 
xente veña vernos porque 
xa nos coñece. 
- Segue intacto o obxec-
tivo que vos levou a for-
mar Lisdexia no 2015?
- F.T: Totalmente. O noso 
obxectivo é pasalo ben con 
amigos. Se chega o día no 
que non o pasamos ben co 
que facemos desfarase o 
grupo. Nós non estamos 
obsesionados con vivir da 
música, se algún día chea 
a oportunidade de facelo 
xenial pero senón chega 
tamén, porque o principal 
para nós é pasalo ben entre 
amigos. 
- Non quero rematar 
a entrevista sen resal-
tar os grandes deseños 

das portadas, así como 
a idea e imaxe do vi-
deoclip.
- F.T: Quedamos encan-
tados co traballo que fixo 
Emma de la Fuente, cos 
deseños, e de Anxo Beiro e 
Antón Vidal, co videoclip. 
No tema do deseño queriá-
monos diferenciar doutros 
grupos e creo que co tra-
ballo de Emma o consegui-
mos. Logo, Anxo e Antón 
son 2 rapaces de Muros que 
o fan xenial. O resultado foi 
incríbel.
- Encantoume unha 
frase que tedes na vosa 
promo que di: “non ve-
ñen salvar o mundo, ve-
ñen facelo bailar”. Iso 
faremos o 31 de xaneiro 
no Pub Gatos?
- F.T: Por suposto. Esta é a 
nosa filosofía, queixámonos 
con ironía e sarcasmo. Te-
mos moitas ganas de tocar 
no Gatos en Melide, déron-
nos moi boas referencias. 
As entradas están á venda 
en: woutick.com, para des-
frutar e escoitar boa música.

María Abelarias Porto, ANIC DIFUSIÓN

“Temos un taller amplo que nos permite entregar 
os traballos de maneira inmediata á clientela”
- Que servizos ofrecedes 
en Anic Difusión?
- María Abelairas: Todo 
tipo de servizos relaciona-
dos coa personalización, 
tanto en téxtil como en ce-
rámica. Nesta época do ano 
tamén facemos moitos pro-
dutos de promoción e rega-
los de Nadal para empresas. 
En resumo, dedicámonos a 
todo o relacionado con facer 
artigos personalizados. 
- No Nadal imaxino que 
moita xente optará por 
facer agasallos perso-
nalizados, que é o máis 
demandado?
- M.A: No período das fes-
tas o máis demandado son 
artigos como cuncas ou 
coxíns coa foto da persoa 
á que lle queres facer o re-
galo, tamén bolígrafos ou 
axendas. Aquí podemos 
personalizar calquera pro-
duto que a clientela queira, 
se trae a idea nós materia-
lizámola.
- Como é o proceso para 
encargarvos un produto 
personalizado?
- M.A: Pois, por exemplo, 
se é un agasallo ao que que-
ren poñerlle foto chegaría 
con que nos trouxeran dita 
imaxe, tanto en formato 
dixital como analóxico, e xa 
o adaptamos ao artigo no 
que queiran integrar a foto. 
Encargámonos nós de todo 
o proceso, a clientela só ten 
que dicirnos o que quere 
conseguir e logo xa nos o 
executamos.
- Nesta época na que as 
redes sociais teñen tan-
ta importancia, o dese-
ño gráfico será un dos 
servizos que máis vos 
demanden. 
- M.A: Si, esta é un parte 
fundamental do noso tra-
ballo. Non obstante, non 
todo o que a clientela nos 
trae se pode facer, polo que 
temos que darlle unha vol-
ta e realizar o deseño en si. 
Os clientes apórtanos a idea 
e logo nós cubrimos a par-
te de volvelo a deseñar para 

que quede ben. 
- A creatividade ima-
xino que será algo im-
prescindible no voso 
día a día. 
- M.A: Si, totalmente. Ade-
mais, cada persoa ten a súa 
creatividade, é algo moi per-
soal. Pero si que é unha das 
partes máis complexas do 
noso traballo, o máis fácil é 
pasar a idea ao soporte que 
nos piden. Non obstante, en 
xeral é unha marabilla por-
que temos un público que 
se deixa asesorar moi ben e 
nos deixan moita liberdade 
para traballar. Confían en 
nós. 
- Logo de tantos anos 
cun negocio, cal é o se-
gredo para que a clien-
tela siga a confiar en 
vós?
- M.A: Un pouco o que xa 
falamos, implicarnos nese 
trato directo e personaliza-
do, así como tamén no tra-
ballo que nos encargan para 
darlle a confianza necesaria 
ao cliente ou clienta. O cer-
to, é que actualmente polo 
que cada vez nos pelexamos 
máis é polas entregas direc-
tas ou inmediatas, porque 

co tema das redes sociais e a 
venda en liña púxonos unha 
traba importante. Non obs-
tante, a clientela repite con 
nós porque, a parte da aten-
ción personalizada, temos 
un taller bastante amplo no 
que podemos facer moitas 
cousas e cubrimos practica-
mente todas as necesidade 
do eido da personalización 
e de maneira inmediata 
porque facemos todo aquí. 
A rapidez á hora de entregar 
os traballos é fundamental 
actualmente. 
- Nos últimos meses 
non deixamos de ver in-
crementos nos prezos 
dos produtos. As vosas 
materias primas tamén 
subiron?
- M.A: Si. O que máis foi o 
algodón, de feito subiu moi-
tísimo. O algodón é unha 
das nosas materiais pri-
mas principais polo tema 
das prendas de téxtil que 
nos usamos para despois 
personalizalas. E máis, se 
calculas por prenda é moi 
difícil que poidamos chegar 
ao prezo que ofertar tendas 
en liña pero, por sorte, se-
gue a haber moita clientela 

María Abelairas, responsable de Anic Difusión no seu establecemento en Melide, na Ronda de Pontevedra. / Foto: Cerne

que prefire verte e ter un 
trato directo, aínda que isto 
supoña pagar un pouquiño 
máis. 
- Ao final tamén se te-
ñen calquera problema 
saben que poden vir 
aquí, falar cunha per-
soa e resolvelo. 
-M.A: Efectivamente. Non 
teñen que pelexarse cun te-
léfono ou unha páxina web. 
- A formación no voso 
sector é imprescindible. 
- M.A: Si. Nunca pensei que 
neste terreo habería que 
manterse tan actualizada e 
de maneira tan constante. 
É brutal o xeito no que van 
saíndo novidades, incluso 
en máquinas. E esa actuali-
zación é a que nos permite 
ter unha entrega inmediata, 
entón todo está relaciona-
do. Antes sempre lle dicía 
á xente: mira fomos a estas 
feiras e compramos esta 
máquina que é incríbel e 
agora xa ala, por un ano es-
quézome. Pero non é así. En 
menos dun ano xa volve saír 
outra cousa e ou vas a por 
todo ou quedas obsoleta. 
- O problema será que 
sacar tempo para esas 

tarefas de formación 
non será fácil. 
- M.A: Eu digo sempre, 
nós aquí somo 99% man de 
obra. Entón o tema do tem-
po xoga un papel importan-
te, tanto para deseño como 
taller. 
- Que dirías que é o bo 
de ter un negocio aquí 
en Melide?
- M.A: Hai moitas cousas 
boas. Por un lado, a xente 
que é moi agradecida. Le-
vamos neste local 10 anos 
e afortunadamente temos 
que dicir que estamos moi 
agradecidos porque sempre 
temos traballo e cousas que 
facer. Entón isto é bo sinal. 
De feito, cando empezamos 
a inversión foi importante 
e estaba un pouco co medo 
de que saíra mal, pero ata o 
momento só podemos estar 
agradecidos e isto é porque 
a xente vén ao noso estable-
cemento. 
- Isto tamén vén do voso 
bo facer. 
- M.A: Entendo que si. Per-
fectos non somos ninguén 
pero no momento no que 
algo non sae ben, intentá-
molo solucionar do mellor 
xeito posible. Niso se tarta, 
de que a clientela teña unha 
persoa de referencia coa 
que comunicarse e este é un 
dos puntos fortes do comer-
cio de proximidade. 
- Que previsións tedes 
para o 2026? 
- M.A: Cada ano é unha 
aventura. De cara ao novo 
ano estamos dándolle unha 
volta ao tema de rotulación 
e vinilos, así como temos en 
mente unha inversión de 
cara a este eido. De feito, 
nus días iremos para á fei-
ra do sector en Madrid para 
explorar diversas posibili-
dades. 

Anic Difusión
Ronda de 

Pontevedra, 63
15800, Melide

Tlf: 981 94 38 94

